
· 2017 թվականի N -Ն

 
ՀԱՐԿԱՅԻՆ ՀՍԿՈՂՈՒԹՅԱՆ ՇՐՋԱՆԱԿՆԵՐՈՒՄ ՀԱՐԿԱՅԻՆ ՄԱՐՄՆԻ ԿՈՂՄԻՑ ԿԱՊԱՐԱԿՆՔՈՒՄ ԻՐԱԿԱՆԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ


Հիմք ընդունելով Հայաստանի Հանրապետության hարկային օրենսգրքի 358-րդ հոդվածի 2-րդ մասը` Հայաստանի Հանրապետության կառավարությունը որոշում է.
1. Սահմանել հարկային հսկողության շրջանակներում հարկային մարմնի կողմից կապարակնքում իրականացնելու կարգը՝ համաձայն հավելվածի:
2. Սույն որոշումն ուժի մեջ է մտնում 2018 թվականի հունվարի 1-ից:
 










Հավելված
ՀՀ կառավարության 2017 թվականի
-------------- ---ի N -----Ն որոշման

ՀԱՐԿԱՅԻՆ ՀՍԿՈՂՈՒԹՅԱՆ ՇՐՋԱՆԱԿՆԵՐՈՒՄ ՀԱՐԿԱՅԻՆ ՄԱՐՄՆԻ ԿՈՂՄԻՑ ԿԱՊԱՐԱԿՆՔՈՒՄ ԻՐԱԿԱՆԱՑՆԵԼՈՒ
 

1. Սույն կարգով Հայաստանի Հանրապետության հարկային օրենսգրքի (այուհետ՝ օրենսգիրք) 358-րդ հոդվածին համապատասխան կանոնակարգվում են հարկային մարմնի (հարկային հսկողություն իրականացնող պաշտոնատար անձի) կողմից հարկային հսկողության շրջանակներում օրենսգրքի 36-րդ հոդվածի 1-ին մասի 13-րդ կետի «գ» ենթակետով նախատեսված դեպքերում հարկ վճարողի գրասենյակային, առևտրային, արտադրական, պահեստային, արխիվային և գործունեություն իրականացնելու համար օգտագործվող այլ տարածքների ու շինությունների, բեռնաթափքերի, բեռնախցիկների, ցիստեռնների (այսուհետ՝ Տարածքներ) և դրամարկղերի կապարակնքման հետ կապված հարաբերությունները:
2. Կապարակնքման ենթակա չեն այն տարածքները, որոնց կապարակնքումը կխոչընդոտի հարկային հսկողության ենթարկվող հարկ վճարողի բնականոն աշխատանքին։ Դրանց ցանկը հարկային հսկողության ենթարկվող հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի կողմից պետք է գրավոր ներկայացվի կապարակնքում իրականացնող հարկային մարմնի պաշտոնատար անձին՝ անհրաժեշտ հիմնավորումներով:
3. Հարկային հսկողություն իրականացնող պաշտոնատար անձը Տարածքները, դրամարկղերը կապարակնքում է գույքագրումների, չափագրումների ժամանակավոր դադարեցման (ընդհատման) ժամանակ՝ դրանց պարունակության ժամանակավոր անձեռնմխելիության ապահովման նպատակով։ Ելնելով հարկ վճարողի բնականոն գործունեության պահանջներից՝ հարկային հսկողության ենթարկվող հարկ վճարողը (գործադիր մարմնի ղեկավարը) կամ նրան փոխարինող պաշտոնատար անձը կապարակնքում իրականացնող հարկային մարմնի պաշտոնատար անձին պետք է գրավոր ներկայացնի ժամանակացույց՝ նշելով իր աշխատանքային օրվա սկիզբը և ավարտը, ինչպես նաև այդ ժամերից դուրս կապարակնքված տարածքներ մուտք գործելու ժամանակահատվածը՝ անհրաժեշտ հիմնավորումներով։
4. Հարկային հսկողություն իրականացնող պաշտոնատար անձի կողմից կապարակնքումն իրականացվում է կապարակնքման համար նախատեսված հարկային մարմնի կնիքով, փականների մասում՝ այնպես, որ բացառվի կապարակնքված տարածք մուտք գործելը, դրամարկղ բացելը կամ այդպիսի փորձ կատարելը՝ առանց կապարակնիքը վնասելու:
5. Կապարակնքումն իրականացվում է հարկային հսկողության ենթարկվող հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի ներկայությամբ: Վերջիններիս` կապարակնքմանը ներկա լինելուց հրաժարվելու դեպքում կապարակնքումն իրականացվում է առանց նրանց ներկայության, և դրա մասին նշում է կատարվում սույն կարգի 6-րդ կետում նախատեսված արձանագրության մեջ:
6. Կապարակնքումն ավարտելու պահին կապարակնքում իրականացնող հարկային մարմնի պաշտոնատար անձը կազմում է արձանագրություն, որտեղ նշվում են կապարակնքում իրականացնող հարկային մարմնի պաշտոնատար անձի անունը, ազգանունը, պաշտոնը, կապարակնքման օրը, ժամը, վայրը և կապարակնիքի համարը: Արձանագրությունը ստորագրվում է կապարակնքումն իրականացնող հարկային մարմնի պաշտոնատար անձի և հարկային հսկողության ենթարկվող հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի կողմից: Արձանագրությունը կազմվում է երկու օրինակից, որի մեկ օրինակը տրվում է հարկային հսկողության ենթարկվող հարկ վճարողին (գործադիր մարմնի ղեկավարին) կամ նրան փոխարինող պաշտոնատար անձին: Հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի կողմից արձանագրությունը ստանալուց հրաժարվելու դեպքում կապարակնքում իրականացնող հարկային մարմնի պաշտոնատար անձի կողմից դրա մեջ կատարվում է համապատասխան նշում, և այն հարկ վճարողին է ներկայացվում օրենսգրքով սահմանված հարկային հսկողության արդյունքներն ամփոփող փաստաթղթերի ((վեր)ստուգման ակտի  (նախագծի), ուսումնասիրության արձանագրության (նախագծի)) հետ միասին:
7. Սույն կարգի 3-րդ կետով նախատեսված ժամանակացույցում նշված՝ աշխատանքային օրվա կամ կապարակնքված տարածքներ մուտք գործելու ժամանակահատվածի սկզբից կապարակնքում իրականացնող հարկային մարմնի պաշտոնատար անձի կողմից կապարակնիքները չբացվելու դեպքում այդ ժամկետը լրանալուց մեկ ժամ հետո հարկ վճարողը (գործադիր մարմնի ղեկավարը) կամ նրան փոխարինող պաշտոնատար անձը կարող է բացել կապարակնիքները՝ կազմելով համապատասխան արձանագրություն:
8. Կապարակնքված տարածքներ մուտքը թույլատրվում է կապարակնքումն իրականացրած հարկային մարմնի պաշտոնատար անձի կամ Հայաստանի Հանրապետության օրենսդրությամբ սահմանված կարգով նրան փոխարինող անձի կողմից կապարակնիքը բացվելուց հետո, բացառությամբ սույն կարգի 7-րդ կետում նշված դեպքի։
9. Հարկային հսկողության ենթարկվող հարկ վճարողի տարածքները և դրամարկղերը չեն կարող կապարակնքված մնալ հարկային հսկողության ընդհանուր տևողությունից ավելի երկար ժամկետով։
10. Օրենսգրքի 384-րդ հոդվածի 7-րդ մասով նախատեսված՝ հսկիչ դրամարկղային մեքենա կիրառող անձանց գործունեության կասեցումը կապարակնքման միջոցով իրականացվելու դեպքերում գործունեության կասեցման մասին հարկային մարմնի ղեկավարի որոշման մեջ նշված հարկային մարմնի պաշտոնատար անձանց կողմից կապարակնքման գործընթացն իրականացվում է սույն կարգի 5-6-րդ կետերի դրույթներին համապատասխան: Հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի կողմից արձանագրությունը ստանալուց հրաժարվելու դեպքում այն հարկ վճարողին է ներկայացվում օրենսգրքի 339-րդ հոդվածի 3-րդ մասի 2-րդ կետում նշված դեպքում՝ էլեկտրոնային եղանակով, իսկ այդ եղանակով ներկայացնելու անհնարինության դեպքում՝ փոստային կապի միջոցով՝ հանձնման մասին ծանուցմամբ:
11. Սույն որոշմամբ հաստատված կարգի պահանջների խախտումը, մասնավորապես, կապարակնիքների խախտումն առաջացնում է պատասխանատվություն՝ օրենքով սահմանված կարգով:


ՀԻՄՆԱՎՈՐՈՒՄ
«Հարկային հսկողության շրջանակներում հարկային մարմնի կողմից կապարակնքում իրականացնելու կարգը սահմանելու մասին» 
ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպատակը Հայաստանի Հանրապետության հարկային օրենսգրքի կիրարկումն ապահովելն է:
1. Կարգավորման հարաբերությունների ներկա վիճակը և առկա խնդիրները. Հայաստանի Հանրապետության հարկային օրենսգրքի (04.10.2016թ ՀՕ-165-Ն)      358-րդ հոդվածի համաձայն նախատեսվում է, որ հարկային հսկողության շրջանակներում անհրաժեշտության դեպքում հարկ վճարողի գրասենյակային, առևտրային, արտադրական, պահեստային տարածքների, շինությունների, դրամարկղերի կապարակնքումն իրականացվում է Հայաստանի Հանրապետության կառավարության սահմանած կարգով:
1. Առկա խնդիրների առաջարկվող լուծումները. Նախագծով առաջարկվում է  սահմանել հարկային հսկողության շրջանակներում հարկային մարմնի կողմից կապարակնքում իրականացնելու կարգը:
1.  Կարգավորման առարկան. Նախագծի կարգավորման առարկան հարկային հսկողության շրջանակներում անհրաժեշտության դեպքում հարկ վճարողի գրասենյակային, առևտրային, արտադրական, պահեստային տարածքների, շինությունների, դրամարկղների կապարակնքման ընդհանուր հարցերն են:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ԿԱ պետական եկամուտների կոմիտեի կողմից: 
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է կանոնակարգել հարկային հսկողության շրջանակներում անհրաժեշտության դեպքում հարկ վճարողի գրասենյակային, առևտրային, արտադրական, պահեստային տարածքների, շինությունների, դրամարկղների կապարակնքման հետ կապված հարցերը՝ սահմանելով համապատասխան կարգը:


ՏԵՂԵԿԱՆՔ
«Հարկային հսկողության շրջանակներում հարկային մարմնի կողմից կապարակնքում իրականացնելու կարգը սահմանելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին 

«Հարկային հսկողության շրջանակներում հարկային մարմնի կողմից կապարակնքում իրականացնելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


ՏԵՂԵԿԱՆՔ
«Հարկային հսկողության շրջանակներում հարկային մարմնի կողմից կապարակնքում իրականացնելու կարգը սահմանելու մասին» ՀՀ կառավարության 
որոշման նախագծի ընդունման կապակցությամբ այլ նորմատիվ իրավական 
ակտերի ընդունման անհրաժեշտության մասին

«Հարկային հսկողության շրջանակներում հարկային մարմնի կողմից կապարակնքում իրականացնելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտություն առկա չէ:

	1
	ՀՀ ֆինանսների նախարարություն
27.03.2017թ.
N 01/2-3/5372-17
(N 14588-17)
	1.	Նախագծի 1-ին կետով սահմանվող հավելվածի 1-ին կետի համաձայն, նույն հավելվածով կանոնակարգվում է հարկային մարմնի կողմից հարկային հսկողության շրջանակներում ՀՀ հարկային օրենսգրքի 36-րդ հոդվածի 1-ին մասի 13-րդ կետի «գ» ենթակետով նախատեսված դեպքերում հարկ վճարողի գրասենյակային, առևտրային, արտադրական, պահեստային տարածքների, շինությունների, դրամարկղների, բեռնաթափքերի, բեռնախցիկների, ցիստեռնների կապարակնքման գործընթացը:
Միաժամանակ, ՀՀ հարկային օրենսգրքի 36-րդ հոդվածի 1-ին մասի 13-րդ կետի «գ» ենթակետի համաձայն, հարկային մարմինը (հարկային հսկողություն իրականացնող պաշտոնատար անձը) լիազորված է հարկային հսկողության ընթացքում հարկային հսկողության ենթարկվող հարկ վճարողի ներկայացուցչի մասնակցությամբ անարգել մուտք գործել հարկ վճարողի գրասենյակային, առևտրային, արտադրական, պահեստային, արխիվային, տարածքներ և հարկ վճարողի գործունեությունն իրականացնելու համար օգտագործվող այլ տարածքներ ու շինություններ, գույքագրման, չափագրման, ինչպես նաև Օրենսգրքով սահմանված այլ դեպքերում կապարակնքել վերոնշյալ տարածքներն ու շինությունները:
Վերոգրյալի կապակցությամբ հայտնում ենք, որ ստացվում է այնպես, որ հարկային մարմինը (հարկային հսկողություն իրականացնող պաշտոնատար անձը) լիազորված է վերոնշյալ տարածքներն ու շինությունները կապարակնքել ոչ միայն գույքագրման և չափագրման դեպքերում, այլ նաև օրենսգրքով սահմանված այլ դեպքերում: Այս առումով, առաջարկում ենք նախագծով հստակ սահմանել այն դեպքերը, որոնց ընթացքում հարկային մարմինը (հարկային հսկողություն իրականացնող պաշտոնատար անձը) լիազորված է կապարակնքել վերոնշյալ տարածքներն ու շինությունները:
	-
	Հարկային օրենսգրքում, բացի գույքագրման և չափագրման դեպքերի, կապարակնքման հնարավորություն նախատեսված է միայն մեկ այլ դեպքում՝ Օրենսգրքի 384-րդ հոդվածի 7-րդ մասով սահմանված կարգով ՀԴՄ կիրառող անձանց գործունեության կասեցման դեպքում, որի կանոնակարգումը նախատեսված է Նախագծի հավելվածի 12-րդ կետով

	
	
	2. Առաջարկում ենք նախագծի 1-ին կետով սահմանվող հավելվածի 1-ին կետում նշված կապարակնքման ենթակա տարածքների տեսակներն համապատասխանեցնել ՀՀ հարկային օրենսգրքի 36-րդ հոդվածի 1-ին մասի 13-րդ կետի «գ» պարբերության բովանդակությանը:
	Ընդունվել է
	Նախագծի հավելվածի 1-ին կետում նշված տարածքների տեսակները համապատասխանեցվել են ՀՀ հարկային օրենսգրքի 36-րդ հոդվածի 1-ին մասի 13-րդ կետի «գ» պարբերության բովանդակությանը:

	
	
	3. Նախագծի 1-ին կետով սահմանվող հավելվածի 1-ին կետի համաձայն, նույն հավելվածով կանոնակարգվում է հարկային մարմնի կողմից հարկային հսկողության շրջանակներում ՀՀ հարկային օրենսգրքի 36-րդ հոդվածի 1-ին մասի 13-րդ կետի «գ» ենթակետով նախատեսված դեպքերում հարկ վճարողի գրասենյակային, առևտրային, արտադրական, պահեստային տարածքների, շինությունների, դրամարկղների, բեռնաթափքերի, բեռնախցիկների, ցիստեռնների կապարակնքման գործընթացը: Միաժամանակ, վերոնշյալ հավելվածի 2-րդ կետի համաձայն, նույն կարգի իմաստով կապարակնքումը նույն հավելվածի 1-ին կետում նշված տարածքների, դրամարկղների և դրանց պարունակության ժամանակավոր անձեռնմխելիության ապահովումն է:
Հաշվի առնելով այն, որ վերոնշյալ հավելվածի 2-րդ կետում կապարակնքման գործընթացի իրականացման տարածքների ցանկն ամբողջական ներկայացված չեն, ինչպես նաև հնարավոր տարակարծություններից խուսափելու համար, առաջարկում ենք հավելվածի 1-ին կետում ցիստեռների բառից հետո լրացնել այսուհետ` տարածքներ բառերը, միաժամանակ հավելվածի 2-րդ կետից հանելով «դրամարկղերի» բառը:
	Ընդունվել է
	Նախագծի հավելվածի 1-ին և 2-րդ կետերում կատարվել են առաջարկվող փոփոխությունները, բացառությամբ դրամարկղերի, քանի որ դրանք տարածք չեն հանդիսանում և հավելվածի բոլոր կետերում կիրառվել են առանձին

	
	
	3. Հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասը` առաջարկում ենք նախագծի վերնագրում հակիրճ տեղեկատվություն ներառել նաև նախագծի 3-րդ կետի բովանդակության վերաբերյալ:
	Չի ընդունվել
	Նախագծի հավելվածի 4-րդ (կարծիքի ներկայացված տարբերակում՝ 3-րդ) կետում նշված իրավիճակը հանդիսանում է ընդհանուր կարգից բացառություն, հետևաբար չի կարող դիտվել որպես օրինաչափություն և ներառվել վերնագրում

	ՀՀ տնտեսական զարգացման և ներդրումների նախարարություն
07.03.2017թ.
N 05/10.1/2241-17
(N 11388-17)
	Առաջարկում ենք Նախագծով սահմանված կարգում սահմանել դրույթ, համաձայն որի՝ հարկային մարմնի ոչ աշխատանքային ժամերին հարկային հսկողության ենթարկվող հարկ վճարողը՝ համապատասխան արձանագրություն կազմելով, կկարողանա բացել կապարակնիքները, եթե  տարերային աղետի պատճառով կամ այլ անկանխատեսելի և անկանխելի հանգամանքների հետևանքով կարող է վնաս հասցվել կապարակնքված տարածքներին, այնտեղ գտնվող ապրանքներին, փաստաթղթերին, գույքին և հնարավորություն կունենա ձեռնարկել նշված ապրանքների պահպանվածությունն ապահովելուն ուղղված բոլոր միջոցները:
	Չի ընդունվել
	Նկարագրված իրավիճակը կարող է առաջանալ բացառիկ դեպքերում, սակայն այդպիսի կարգավորման ներառումը կարող է հանգեցնել դրա չհիմնավորված չարաշահման:
Հաշվի առնելով վերոնշյալը, ինչպես նաև այն հանգամանքը, որ կապարակնքված տարածքների պահպանության չապահովումն առաջացնում է ՀՀ վարչական իրավախախտումների վերաբերյալ օրենսգրքի 182.1 հոդվածով նախատեսված պատասխանատվություն՝ համապատասխան վարչական վարույթի շրջանակներում, գտնում ենք նպատակահարմար նկարագրված իրավիճակներում կապարակնիքների բացման օբյեկտիվությանն անդրադառնալ հենց վարչական վարույթի շրջանակներում: 

	3
	ՀՀ արդարադատության նախարարություն
10.07.2017թ.
N 01/14/11836-17
(N 37427-17)
	Նախագծի հավելվածի 1-ին կետում անձանց բառը և հավելվածի ամբողջ տեքստում կիրառվող բոլոր այն բառերը, որոնք վերցված են փակագծերի մեջ, որպեսզի ցույց տան, որ օգտագործված բառի հոգնակիի վրա նույնպես տարածվում են նախագծով նախատեսված կարգավորումները, անհրաժեշտ է հանել, քանի որ Իրավական ակտերի մասին Հայաստանի Հանրապետության օրենքի 45-րդ հոդվածի 9-րդ մասի համաձայն՝ եթե իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը:
	Ընդունվել է
	Նախագծում կատարվել են համապատասխան փոփոխություններ

	
	
	Նախագծի հավելվածի 8-րդ կետը հակասում է ՀՀ Սահմանադրության 6-րդ հոդվածի 2-րդ մասի պահանջներին, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել  ընդունելու ենթաօրենսդրական նորմատիվ իրավական ակտեր: Այսպես. նախագծի հավելվածի 8-րդ կետի համաձայն՝ կապարակնքումն ավարտելու պահին կապարակնքում իրականացնող հարկային մարմնի պաշտոնատար անձը կազմում է հարկային մարմնի ղեկավարի կողմից հաստատված ձևով արձանագրություն: Այդ առումով, հաշվի առնելով, որ ՀՀ հարկային օրենսգրքով հարկային մարմնի ղեկավարը լիազորված չէ հաստատելու վերոնշյալ արձանագրության ձևը, ուստի հիշյալ արձանագրության ձևն անհրաժեշտ է նախատեսել սույն նախագծում:
	Ընդունվել է
	Հաշվի առնելով, որ հարկային մարմնի ղեկավարը ՀՀ հարկային օրենսգրքով լիազորված չէ հաստատել արձանագրության ձևը, մյուս կողմից հարկային օրենսգրքում բացակայում է արձանագրության ձևի սահմանման պահանջը, ուստի արձանագրությունը հարկային մարմնի ղեկավարի կողմից հաստատելու դրույթը նախագծից հանվել է 

	
	
	Նախագծով անհրաժեշտ է նախատեսել, որ սույն որոշման ուժի մետ մտնելուց հետո ուժը կորցրած է ճանաչվելու Հայաստանի Հանրապետության կառավարության 2003 թվականի մայիսի 29-ի N 869-Ն որոշումը՝ նկատի ունենալով Իրավական ակտերի մասին Հայաստանի Հանրապետության օրենքի 72-րդ հոդվածի պահանջները:
	Ընդունվել է ի գիտություն
	Համապատասխան որոշումը ուժը կորցրած կճանաչվի մեկ միասնական փաթեթով

	ՀՀ կառավարության աշխատակազմի իրավաբանական վարչություն
21.08.2017թ. 
N 02/23.2/18880-17
(47600-17)
	1.	Նախագծի հավելվածի 1-ին կետն անհրաժեշտ է համապատասխանեցնել ՀՀ հարկային օրենսգրքի 358-րդ հոդվածին, որտեղ և սահմանված է նախագծի կարգավորման առարկան:
	Ընդունվել է
	Նախագծի հավելվածի 1-ին կետում ավելացվել է համապատասխան իրավական հղումը ՀՀ հարկային օրենսգրքի 358-րդ հոդվածին: Միաժամանակ, նախագծում հաշվի է առնված այն հանգամանքը, որ ՀՀ հարկային օրենսգրքի 358-րդ հոդվածում տրված է կապարակնքման ընդհանրական իրավասությունը, իսկ 36-րդ հոդվածի 1-ին մասի 13-րդ կետի «գ» ենթակետում հարկային հսկողություն իրականացնող պաշտոնատար անձի լիազորությունները մանրամասնեցված են 

	
	
	2.	ՀՀ հարկային օրենսգրքի 358-րդ հոդվածի համաձայն սահմանված կարգավորման առարկան ներառում է միայն կապարակնքման իրականացման կարգը՝ այն է վարույթի(ընթացակարգային) հարցերը: Հաշվի առնելով այդ հանգամանքը, ինչպես նաև ՀՀ Սահմանադրության 6-րդ հոդվածի դրույթները նախագծով չեն կարող կարգավորվել կապարակնքման նպատակների (1-ին կետ), կապարակնքում իրականացնելու իրավասության (2-րդ կետ) հետ կապված հարաբերություններ:
	Ընդունվել է
	Նախագծի հավելվածի 2-րդ և 3-րդ կետերը հանվել են, իսկ 3-րդ կետի՝ կապարակնքումը կնիքի միջոցով իրականացնելու դրույթը ներառվել է նախագծի 6-րդ (ստացված առաջարկների հիման վրա խմբագրումից հետո՝ 4-րդ) կետում:

	
	
	3.	Նախագծի հավելվածի 3-րդ, 4-րդ և 7-րդ կետերում սահմանված են տնտեսվարողի համար պարտականություններ: Այս կապակցությամբ հարկ է հաշվի առնել, որ ֆիզիկական և իրավաբանական անձանց համար պարտականություններ կարող են սահմանվել միայն օրենքով՝ ՀՀ Սահմանադրության 39-րդ հոդվածին համապատասխան: Նման պարտականությունների օրենքով սահմանված լինելու դեպքում անհրաժեշտ է այդ օրենքի դրույթներին հղում կատարել նախագծի հիմնավորման մեջ:
	Ընդունվել է մասնակի
	ՀՀ հարկային օրենսգրքի 36-րդ հոդվածի 1-ին մասի 13-րդ կետի «գ» ենթակետով և 358-րդ հոդվածով սահմանված է հարկային հսկողություն իրականացնող անձի՝  կապարակնքում իրականացնելու իրավասությունը, մյուս կողմից ՀՀ հարկային օրենսգրքի 35-րդ հոդվածի 1-ին մասի 12-րդ կետի «դ» ենթակետով սահմանված է հարկային հսկողություն իրականացնող անձի՝  հարկային հսկողության ընթացքում հարկ վճարողի բնականոն աշխատանքին չխոչընդոտելու պարտականությունը, որի արդյունքում նշված պարտականության պահպանմամբ կապարակնքման լիազորությունը իրացնելու գործնական հնարավորության ապահովման նպատակով էլ նախագծի հավելվածի 4-րդ և 5-րդ (ստացված առաջարկների հիման վրա խմբագրումից հետո՝ 2-րդ և 3-րդ) կետերում սահմանվել է նշված տեղեկատվության ստացման անհրաժեշտությունը (այլ ոչ թե ֆիզիկական և իրավաբանական անձանց համար սահմանվել են պարտականություններ), որի բացակայության դեպքում ՀՀ հարկային օրենսգրքի 35-րդ հոդվածի 1-ին մասի 12-րդ կետի «դ» ենթակետով սահմանված պարտականության կատարումը կդառնա ոչ լիարժեք:
 
Միաժամանակ, նախագծի հավելվածի 8-րդ (ստացված առաջարկների հիման վրա խմբագրումից հետո՝ 6-րդ) կետից հանվել է հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի՝ կապարակնքված տարածքների, դրամարկղերի և կապարակնիքների պահպանությունն ապահովելու պարտավորության վերաբերյալ նշումը:

	
	
	4.	Նախագծի հավելվածի 6-րդ կետում սահմանվում է, որ կապարակնքումը կարող է իրականացվել նաև այլ պաշտոնատար անձի ներկայությամբ, մինչդեռ անհասկանալի է, թե որ պաշտոնատար անձի մասին է խոսքը:
	Ընդունվել է
	Նախագծի հավելվածի 7-րդ (ստացված առաջարկների հիման վրա խմբագրումից հետո՝ 5-րդ)  կետից հանվել են «այլ պաշտոնատար անձի» բառերը:

	
	
	5.	Նախագծի հավելվածում առկա են չհամարակալված պարբերություններ, ինչը չի համապատասխանում <<Իրավական ակտերի մասին>> ՀՀ օրենքի 41-րդ հոդվածի պահանջներին:
	Ընդունվել է
	Նախագծում կատարվել են համապատասխան փոփոխություններ



